
Ховд аймаг                                                                                                                                  2024.08.27
“Алсын хараа-2050” Монгол Улсын урт хугацааны хөгжлийн бодлогод “Үндэсний оюун санаа, өв соёл, сэтгэлгээнд тулгуурласан бүтээлч монгол хүн төвтэй нүүдлийн соёл иргэншлийг хадгалсан тэргүүлэх улс болно” хэмээх зорилго дэвшүүлж, Монгол Улсын Засгийн газар 2020-2024 оны үйл ажиллагааныхаа хөтөлбөрт “Дэлхийн нүүдлийн соёл иргэншлийн төв болно” хэмээн тусгасан билээ. 
Мөн 2023-2025 оныг “Монголд зочлох жил” болгон зарласантай холбогдуулан Монгол Улсын Засгийн газар 2024 оны 01 дүгээр сарын 25-ний өдрийн 41 дүгээр тогтоолыг гаргаж “НҮҮДЭЛЧИН” дэлхийн соёлын фестивалийг бүс нутаг, олон улсын хэмжээнд өргөтгөн соёлын биет бус өвийн 7 ай савийн 362 төрөл зүйлийн 30 гаруй хөтөлбөрийн дагуу 2024 оны 8 дугаар сарын 18-20-ны өдрүүдэд Улаанбаатар хотын Налайх дүүргийн Тайж хайрханы бэлд амжилттай зохион байгуулагдлаа.
Манай аймаг удирдамжид заасны дагуу зан үйл, язгуур урлаг, гар урлал, үзэсгэлэн, соёлын биет бус өвийг таниулан сурталчлах, хүндэтгэлийн өргөө гэсэн 6-8 ханатай 3 гэртэйгээр оролцсон болно.
Соёлын биет бус өвийн 7 ай савийн 362 төрөл зүйлд мэргэжлийн урлагийн байгууллагын уран бүтээлчид, соёлын биет бус өвийг өвлөн уламжлагчдаас бүрдсэн 40 хүний бүрэлдэхүүнтэй оролцсон бөгөөд Налайх дүүргийн “Номгон тэрэлж” жуулчны баазад 4 өдөр байрласан болно.
Олон угсаатны өлгий Ховд аймгийн өвлөн уламжлагч, Хөгжимт драмын театрын уран бүтээлчид хамтран баруун монголын соёлын өвөөр "Нүүдэлчин дэлхийн соёлын фестиваль”-ийн их тайзнаа язгуур урлагийн тоглолтоо наадамчин олонд толилуулсан нь онцлог байлаа.
 Энэ удаагийн Нүүдэлчин монгол фестивальд олон угсаатны хувцас урлал, модон сийлбэр урлал, сур ширэн эдлэл, эсгий урлал, орон нутгийн онцлогийг харуулсан байгалийн үзэсгэлэнт газруудын болон соёлын өвийг харуулсан гэрэл зургийн  үзэсгэлэн гаргаж түмэн олондоо сурталчлан танилцуулснаараа ихээхэн ач холбогдолтой болов.
Мөн Бум ундрах салоны хувцас урлаач Т.Ундрах олон угсаатны дээл хувцасаар, Дөргөн сумын иргэн С.Хөхнохой сур ширэн эдлэлээр, Жаргалант сумын Л.Цэндсүрэн TSE брендийн цүнх, /бэлэг дурсгалын/ арьсан эдлэлээр, Жаргалант сумын Т.Отгонхишиг Мазаалай брэндийн цай, цагаан идээ, Буянт сумын ногоочин Х.Болатбек тарвас, амтат гуа зэрэг төрлөөр Соёлын бүтээлч үйлдвэрлэлийн үзэсгэлэнд оролцож, сурталчлахын зэрэгцээ Ховд аймгийн бренд бүтээгдэхүүнээ ард иргэдэд худалдан борлуулсан нь Соёлын бүтээлч үйлдвэрлэл эрхлэгчдийг дэмжсэн ажил болсон юм. 
Уламжлалт баяр наадам, зан үйл, ёс, тоглоом наадгай төрлөөр Урдэнэбүрэн сумын өвлөн уламжлагч Д.Чулуунбаатар монголчуудын хатгуур  /урц/ гэр барьж ард иргэдэд 3 өдрийн турш хөлөгт ба өрөгт тоглоомын уламжлалт төрлийг сурталчлан таниулаа.
“Нүүдэлчин монгол” дэлхийн соёлын фестивальд хамгийн бага нь Цэцэг сумын уран нугараач охин О.Гэрэлтцацарал /12 настай/, хамгийн өндөр настан Жаргалант сумын иргэн Монгол улсын соёлын тэргүүнй ажилтан Х.Эрхэмбаяр /66 настай/ нар оролцсон нь онцлог байлаа. 
Мөн Ховд аймгийн Булган сумын аймгийн Алдарт уяач М.Далантай “жийп халтар” мориороо оролцож наадамчин олонд жороо морины өв соёлоо таниулахын зэрэгцээ тус фестивалийн хүрээнд зохион байгуулагдсан жороо морины уралдаанд амжилттай оролцож түрүүллээ.
Хамрах хүрээ, тоон дүнг нэгтгэж үзвэл:
	№
	Нэрс
	Тоон дүн
	Тайлбар

	1
	Өвлөн уламжлагч /удирдамжид заасны дагуу/
	21
	Өвлөн уламжлагч нар удирдамжид заасны дагуу язгуур урлагийн тоглолт болон гар урлал, соёлын бүтээлч үйлдвэрлэл төрлүүдэд амжилттай оролцлоо.

	2
	Хамтран ажилласан төрийн байгууллага /нэр, хамтран ажилласан чиглэл/
	3
	Зан үйл, язгуур урлагийн гэрийг Нийтийн номын сан, гар урлал, үзэсгэлэн болон соёлын биет бус өвийг таниулан сурталчлах гэрийг Ховд аймгийн Цэцэг сумын иргэн гэр урлаач, өвлөн уламжлагч Д. Пүрэвцэдэв нар дэмжиж оролцлоо.

	3
	Төрийн бус байгууллага
	
	-

	4
	Аж ахуй нэгж, хувь хүн
	12
	“Нүүдэлчин монгол” арга хэмжээнд дараах аж ахуй нэгж, хувь хүмүүс идэвхитэй оролцсон болно. Тухайлбал: Бум ундрах салоны хувцас урлаач Т.Ундрах олон угсаатны дээл хувцасаар, Дөргөн сумын иргэн С.Хөхнохой сур ширэн эдлэлээр, Жаргалант сумын Л.Цэндсүрэн TSE брендийн цүнх, /бэлэг дурсгалын/ арьсан эдлэлээр, Гэрэл зурагчин Б.Баатарсүрэн байгалийн үзэсгэлэнт газруудын болон соёлын өвийг харуулсан гэрэл зургаар, Жаргалант сумын Т.Отгонхишиг Мазаалай брэндийн цагаан идээ, Буянт сумын ногоочин Х.Болатбек тарвас, амтат гуа зэрэг төрлөөр амжиллтай оролцлоо.

	5
	Үзэгчийн тоо: 25.500 орчим
Үүнээс
	Насанд хүрсэн
	20.000 орчим
	Зан үйл, ардын язгуур урлаг, гар урлал, үзэсгэлэн, соёлын биет бус өвийг таниулан сурталчлах, хүндэтгэлийн өргөөгөөр 21 аймаг, нийслэлийн өвлөн уламжлагч, иргэд, гадаад улс орны төлөөлөл /БНХАУ-ын ӨМӨЗО, Бүгд Найрамдах Унгар Улс, Бүгд Найрамдах Казахстан Улс, Бүгд Найрамдах Киргизстан Улс, Бүгд Найрамдах Солонгос улс, ОХУ-ын Бүгд Найрамдах Буриад улс, ОХУ-ын Бүгд Найрамдах Халимаг улс, ОХУ-ын Бүгд Найрамдах Саха улс, ОХУ-ын Бүгд Найрамдах Тува улс, Бүгд Найрамдах Турк улс, ЮНЕСКО болон/ олон улсын байгууллагын өвлөн уламжлагч, зочид төлөөлөгчид ирж, сонирхлоо. 

	
	
	Хүүхэд
	5000 орчим
	

	
	
	Хөгжлийн бэрхшээлтэй
	500 орчим
	


Энэхүү дэлхийн соёлын фестивалийн хүрээнд уламжлалт соёлын ахуй орчин бүрдэж, соёлын биет бус өвийн 7 ай савын 362 өвийн төрөл зүйлтэй нэгэн дор танилцсан, хүүхэд, залуус, үзэгч хэн бүхэн эх орон, соёл, уламжлалаа дээдлэн хүндэтгэж, соёлын биет бус өвийг цаашид хамгаалах, өвлөн уламжлах, суралцах зэрэг оюуны соёлын дархлаа бий болох боломж бүрдсэн, оролцогч, үзэгч олны идэвх, эх оронч үзэл, бахархлыг төрүүлсэн, нөгөөтэйгүүр монгол орны болон нүүдлийн ахуй, соёлын онцлогийг дэлхий дахинд эергээр сурталчлан таниулах өвөрмөц өнгө төрх, хэлбэр агуулга бүхий олон улсад өрсөлдөхүйц соёлын арга хэмжээ бий болох, монгол улсыг зорин ирэх жуулчдын урсгалыг жилээс жилд нэмэгдүүлэхэд ихээхэн хувь нэмэр оруулсан арга хэмжээ боллоо.
Цаашид “Нүүдэлчин” дэлхийн соёлын фестиваль жил бүр тогтмол зохион байгуулагдах тул Олон угсаатны өлгий аймгийнхаа онцлог шинжийг харуулсан язгуур тоглолтуудыг бэлтгэх, оролцох өвлөн уламжлагч, уран бүтээлчдийг илүү чадавхижуулах, Соёлын бүтээлч үйлдвэрлэлийн үзэсгэлэн, худалдаанд оролцох оролцогчдийн тоо болон орон нутгийн бренд бүтээгдэхүүний тоог нэмэгдүүлэх шаардлагатай байна.
Мөн “Нүүдэлчин монгол” дэлхийн соёлын фестивальд оролцогчдын 3 өдрийн хоол хүнсийг бэлтгэн нийлүүлж байгаа аж ахуй нэгж дээр анхаарах зүйтэй. Тухайлбал: Оролцогчдын өглөө, өдөр, оройн хоол тогтсон цагтаа бэлэн болоогүй, үргэлж оочир дараалалтай байсан, хоол хүнсний орчин стандарт горим мөрдөгдөхгүй байсан талаар оролцогчдоос удаа дараа гомдол, санал ирсэн тул цаашид анхаарах нь чухал гэж дүгнэж байна.

